2013 восянь Коми Республикаса сьӧмкуд кутасны дасьтыны канму уджтасъяс вылӧ подуласьӧмӧн.
Канму уджтасъяс дасьтӧм йылысь сёрнитісны Коми Республикаса экономическӧй сӧвет бердын сьӧмкуд да вот политика кузя ведомствокостса комиссиялӧн заседание вылын.

Кыдзи висьталіс Коми Республикаса экономика сӧвмӧдан министрӧс медводдза вежысь Ольга Осипова, ставнас артыштӧма 18 канму уджтас. Кыксӧ лӧсьӧдӧма 2011 воын, нӧшта 16-ыс помалан выйын. Комиссиялӧн заседание вылын петкӧдлісны кык уджтаслысь балаяссӧ: «Йӧзӧс велӧдӧм сӧвмӧдӧм» да «Олысьяслы социальнӧй отсӧг сетӧм».
«Кора видзӧдлыны, кутшӧма колӧ босьтны тӧд вылӧ лӧсьӧдан тшупӧдын олӧмӧ пӧртысь федеральнӧй власьт органъяссянь уджтасъяс дорӧ корӧмъяссӧ. Сідзжӧ колӧ ставсӧ вӧчны колана кадколастӧ да колана ногӧн урчитны петкӧдласъяссӧ, кодъяс сетасны позянлун видзӧдны уджтасъяс олӧмӧ пӧртӧм бӧрся», - пасйис Юралысьӧс вежысь - Коми Республикалӧн сьӧм овмӧсса министр Владимир Тукмаков.
В.Тукмаковлӧн чайтӧм серти, «канму уджтас – тайӧ абу сӧмын сьӧмӧн вӧдитчан инструмент, сылы колӧ петкӧдлыны канму политикасӧ быд торъя юкӧнын».

Быд уджтас сійӧс примиттӧдз видлаласны публичнӧя. Коми Республикаса олысьяс вермасны тшӧтш уджавны канму уджтасъяс вылын тавося косму тӧлысь помын.

